
VKM NR. 166 DATË 24.03.2023 PËR MIRATIMIN E MARRËVESHJES SË 
FINANCIMIT, NDËRMJET REPUBLIKËS SË SHQIPËRISË, PËRFAQËSUAR NGA 
KËSHILLI I MINISTRAVE I REPUBLIKËS SË SHQIPËRISË, DHE KOMISIONIT 

EVROPIAN, NË LIDHJE ME PROGRAMIN VJETOR KOMBËTAR PËR 
SHQIPËRINË, PËR VITIN 2023, NË KUADËR TË INSTRUMENTIT TË ASISTENCËS 

SË PARAANËTARËSIMIT (IPA III) 

 

Marrëveshja Financiare IPA 2023 ndërmjet Republikës së Shqipërisë, përfaqësuar nga Këshilli i 
Ministrave i Republikës së Shqipërisë dhe Komisionit të Bashkimit Evropian, në lidhje me 
programin vjetor kombëtar për Shqipërinë për vitin 2023, në kuadër të Instrumentit të Asistencës 
së Para-anëtarësimit (IPA III) është miratuar me VKM Nr. 166, datë 24.03.2023. Marrëveshja 
është botuar në Fletoren zyrtare nr. 48 datë 24 mars 2023, duke mundësuar fillimin e zbatimit 
të kësaj pakete financiare. Programi IPA 2023 i kushton vëmendje të veçantë Ndërtimit të Shtetit 
dhe Rezistencës për të zbutur ndikimin e menjëhershëm socio-ekonomik të krizës energjetike 
dhe për të krijuar bazën për ndërtimin e rezistencës energjetike në Shqipëri.  

Kjo Marrëveshje do të mbështesë me një vlerë totale 80 milionë Euro Veprimin në formën e 
mbështetjes buxhetore si më poshtë:  

 

i. Kontrata e Ndërtimit të Shtetit dhe Rezistencës për Shqipërinë 

 

Buxheti: 80 milionë Euro 

Përfitues: MIE, MFE, MHSP 

Objektivi i përgjithshëm : të ndihmojë Shqipërinë me politika/masa të synuara të rritjes 
ekonomike, të cilat kanë për qëllim të zbusin efektet socio-ekonomike të krizës energjetike, 
veçanërisht në ndërmarrjet e vogla dhe të mesme dhe familjet, si dhe të forcojë kapacitetin e 
përgjithshëm të qeverisë për të ndërmarrë masa që reduktojnë gjasat e varfërisë energjetike, 
veçanërisht të kategorive më të cenueshme të popullsisë, si dhe për të mbështetur rimëkëmbjen 
afatgjatë socio-ekonomike, sigurinë energjetike, elasticitetin energjetik dhe diversifikimin e 
sistemeve të energjisë së rinovueshme në Shqipëri. 

Modaliteti i implementimit: Menaxhim direkt përmes mbështetjes buxhetore. 
 

 

 


